
Percors in bici tai paîs dal Diestre Tor 

La velocitât, la rivoluzion informatiche cun internet e smartphone, chei bocons di centris commerciâi che a vegnin sù 

pardut … dut al samee lâ vie di presse tant che si dismenteìn di vê un passât, che des voltis al lenç ancje il presint tant che 

une onde lungje su la splaze. Chest nestri passât no vin di dismenteâ: ancje se no si à di tornâ indaûr, la nestre storie e à 

dut câs di restâ patrimoni  des gnovis gjenerazions. Par chest al è stat inmaneât il “troi dai fogolârs”, il simbul de furla-

netât al samee jessi sparît dal imagjinari, ma ancje des nestris cjasis. Po ben, non è dal dut vêr. A son ce tancj biei fogolârs 

sparniçâts e platâts tes cjasis privadis tai paîs  dal dulintor de nester scuele. Cemût scuvierziju? Ma in bici, nancje dîlu. Par 

chest o vin propit screade une “ciclovia”, come che la clamin vuê, un troi come che lu vin clamât nô, par cognossi miôr ce 

che o vin di biel dongje cjase. Ogni an o vin tacât a spostâsi cu lis classis des dôs scuelis mezanis di Dael e di Ruda/Parteulis 

di cjase in cjase par scuvierzi chest tesaur de nestre tradizion culturâl e de architeture spontanie cence architets. O sin 

ospits di bravis personis e di fameis premurôsis che nus spalanchin benvulintîr lis puartis des lôr cjasis e nus fasin viodi i 

fogolârs, par vie che ancje i plui zovenuts a àn di savê di ce che si trate. Il pellet, il riscjaldament tal paviment, ju scam-

biatôrs di calôr a son robis une vore buinis e ecosostignibilis, ma l’odôr dal len brusât, il so sclopetâ e  il spetacul des fla-

mis e des faliscjis che e balinin sul sfont neri di cjalin de cape dal fogolâr e je une magjie che al è ben no dismenteâ. Benon 

frutatis e frutats: in siele, si vâ par fogolârs.  

CJASE DAL CUATRICENT  
JOANNIS  

Cjase antigone, tacade dal 
Palaç Strassolt Soffum-

berg. Une volte e jere un 
toc de cjase-fuarte prime 

di fâ sù il Palaç cumò 
Frangipane. Dopo in 

fitance ai fameis dal cont 
che i plaseve une vore la 

cjace e par chest in 
gjestion dai cjaçadôrs. 

Paviment ancjemò in tiare 
batude e fogolâr di cjan-

ton pôc plui alt. 

CJASÂI MAZILLIS - JOANNIS 
za fa timp agriturisim Ai 

Moronârs. I cjasâi a son tes mapis 
dal Sîscent ma il sît al è chel di une 
vile rustiche di ete romane - Fo-
golâr tornât a fâ tant chel di prime 

CJASE COSMACINI - STRASSOLT - Dal Cuatricent 
ricovar pai militârs di vuardie a lis puartis dal Cja-
stiel, po dopo cjase contadine pai fameis dal Cont 
Strassolt.  Vuè une bielone foresterie  - Sburte in fûr 
di nape e fogolâr origjinaris cul for tal mûr par cuei il 
pan par chei dal borc. 

CJASE COMELLI - VISC Gnove costru-
zion cuntun tai an tîc intune cjase 
resinte. Doprât te “tavernetta” 

CJASE  CANDOTTI  - SAN VÎT   
Dai prins dal Nûfcent cun-

tun grant sburte in fûr di 
nape. Il fogolâr al è tal stes 

puest di chel di une volte 
un tic sistemât te ristrutu-

razion de cjase 

CJASE ROSOLINI   
TAPOIAN  
Dai prins dal 

Nûfcent. Il fogolâr al è  chel 
origjinari di une volte 

CJASE TOSOLINI - TAPOIAN 
Gnove costruzion cuntun tai antîc 
intune cjase resinte. Il fogolâr al è 
doprât cui amîs te “tavernetta” 

CJASE DE STEFANI 
SQUARCIALUPI 
CJAVENÇAN - CJAMPLUNC 
Dal Votcent intun grant 
curtîl tacât de glesie. 1808 
tal arc di piere dal biel 
puarton. La cjase e je 
stade tignude e curade 
une vore ben tant che un 
vêr tesaur de tradizion e 
de storie furlane. Ogni 
tant, d’istât, tu puedis 
cjatâ e cjacarâ cu lis paro-
nis che a vegnin a gjoldisi il 
fresc di chel puestut dong-
je de gleseute 

CJASE PECINI - PRIVAN  Dai prins dal 
Nûfcent. Il fogolâr al è tal stes puest 
di chel di une volte ma tornât a fâ 
te ristruturazion de cjase 

CJASE FUMO - RUDA - Gnove 
costruzion cuntun tai antîc 
intune cjase resinte. Doprât 
tant che une volte par scjaldâ 

CJASE PUNTIN  RUDA - 
Dal 1862 scrite su la 
piere dal templâr de 
puarte: grande cjase 
paronâl. Il fogolâr al è 
chel origjinari cun cualchi 
riparazion e sistemazion. 
La stansie e je separade 
dal tinel cun trê jentradis 
e doi grancj pilastris. Il 
grant sburte in fûr di 
nape al à tancj barcons 
par dâ sflandôr al fogolâr 

CJASE CARERA 
PARTEULIS 

Intune gnove e 
biele vile il fogolâr 

al ricuarde un 
ambient antîc 

ancje se cuntun 
tai moderni. 

Doprât tant che 
une volte par 

scjaldâ la cjase 

CJASE  
TE ANDRONE 
DE ROIE - SASSÎL 
La vecje e semplice 
costruzion, e 
conserve l’olme 
dal sburte in fûr 
dal fogolâr cui 
ricurts des contis 
di vite des perso-
nis che lì dentri si 
son par tancj agns 
scjaldadis 

CJASE PERINI - DAEL Rico-
struzion di un vêr fogolâr 
antîc intune cjase resinte. 

CJASE CESCUTTI - DAEL  
Gnove costruzion cuntun 

tai antîc intune cjase vecje 
ristruturade di resint. 

CJASE DAL DAN  
PRIVAN - Dal 

Votcent grande 
cjase di contadins, 

cumò passade al 
Comun di Bagnarie 

e in gjestion ae 
cooperative sociâl 
onlus “Il mantello 
di San Martino”. Il 
fogolâr e il spolert 

a son propit chei 
origjinaris. La 

stansie e je sepa-
rade dal rest de 

cjase cuntune 
parêt di len dulà 

che si vierzin dôs 
puartis 5 

CJASE BATTISTELLA DAEL  
Prins dal Nûfcent  

Fogolâr origjinari e si-
stemât di resint 

PALAÇ  ATTEMS - DAEL  
Za PeteaniSteimberg. De fin 
dal Sietcent  e je une des plui 
bielis vilis dal Pascut. Cumò e 
stâ sbrumansi di ogni bande. 
Il fogolâr origjinari al è li a 
mostrâ, tal sdavàs des robis, 
il so abandon. 

CJASE BENETTI - MRNRINIC - ALTURIS  
Cjasâl contadin dai prins dal Nûfcent cuntune 
grande arie e la stale cul stalon. Dut sistemât 
cui lavôrs di riparazion. Il fogolâr, tornât a fâ, 
al è tal stes puest di chel di une volte. 

CJASE URBAN - DAEL  Dai prins dal Nûfcent 
cuntun grant sburte in fûr di nape. Il 
fogolâr al è tal stes puest di chel di une 
volte ma tornât a fâ su te ristruturazion de 
cjase 

